
COMUNICACIÓN DE RISCO LABORAL 

E SOLICITUDE DE INTERVENCIÓN URXENTE 

Fiestra rachada na Sección de Execución Civil , segundo andar ao fondo (o lado do antigo xulgado de 

instrución 2)— Tribunal de Instancia de Santiago de Compostela 

DIRECCIÓN XERAL XUSTIZA  

Rúa Madrid, 2-4, 2º andar – Pol.Fontiñas  

15781 Santiago de Compostela 
Servizo de Prevención de Riscos Laborais  

EXPÓN 

1. Que na Sección de Execución Civil do Tribunal de Instancia de Santiago de Compostela hai unha fiestra 

co vidro rachado desde fai máis dun ano, cun padrón de fisuras ramificadas (“tea de araña”) que percorre 

boa parte do panel e cun fragmento de vidro ausente, quedando un oco aberto na cámara de aire da fiestra, 

tal e como se acredita nas fotografías achegadas como Anexo I. 

2. Que a fiestra afectada se sitúa no segundo andar do edificio, con vistas directas á rúa, o que implica que 

un eventual desprendemento de anacos de vidro suporía un risco non só para o persoal que ocupa ese 

posto de traballo senón tamén para as persoas que circulan pola vía pública. 

3. Que o estado actual do vidro comporta, cando menos, os seguintes riscos para a seguridade e a saúde do 

persoal: risco de corte por fragmentos soltos da propia fiestra; risco de caída de anacos de vidro cara ao 

interior do posto; e imposibilidade de garantir un peche seguro e estanco da fiestra. 

4. Que, na data desta comunicación, non consta que se tivese executado ningunha reparación nin colocado 

ningunha medida provisional de protección (sinalización, precinto ou similar) sobre o elemento danado. 

FUNDAMENTOS DE DEREITO 

Esta comunicación fundaméntase, entre outros, nos seguintes preceptos: 

– Artigo 40.2 da Constitución Española, que encomenda aos poderes públicos velar pola seguridade e 

hixiene no traballo. 

– Lei 31/1995, do 8 de novembro, de Prevención de Riscos Laborais: artigo 14 (dereito dos traballadores/as 

a unha protección eficaz en materia de seguridade e saúde no traballo, e o correlativo deber empresarial 

de protección); artigo 15 (principios da acción preventiva, entre eles combater os riscos na súa orixe); 

artigo 16 (avaliación de riscos e adopción, no seu caso, das medidas de prevención pertinentes); e artigo 

36, que recoñece aos delegados/as de prevención a facultade de acompañar as visitas e verificacións que 

se realicen no centro de traballo e de propoñer á Administración a adopción de medidas de carácter 

preventivo. 

– Real Decreto 486/1997, do 14 de abril, polo que se establecen as disposicións mínimas de seguridade e 

saúde nos lugares de traballo: artigo 3 e Anexo II, sobre a obriga de mantemento periódico das 

instalacións e a corrección rápida das deficiencias detectadas que poidan afectar á seguridade e á saúde 

do persoal; e Anexo I, punto 4 (“Tabiques, ventanas y vanos”), apartados 4.1.º, 4.2.º e 4.3.º, que esixen 

que os elementos acristalados próximos aos postos de traballo estean fabricados con materiais seguros 

ou protexidos para evitar lesións en caso de rotura, que as fiestras poidan abrirse e pecharse de forma 

segura, e que poidan limpiarse sen risco para quen realice esa tarefa. 



SOLICITA 

1. Que se proceda á inspección técnica urxente do posto de traballo e da fiestra referida na presente 

comunicación. 

2. Que se ordene a substitución inmediata do vidro danado e, mentres esta non se execute, a adopción de 

medidas provisionais de protección (sinalización, precinto da zona ou calquera outra que evite o risco de 

corte ou de caída de fragmentos). 

3. Que se dea resposta por escrito a esta comunicación, indicando as actuacións e o prazo previsto para a 

súa execución. 

Quedamos á disposición do Servizo de Prevención para calquera aclaración adicional ou para acompañar unha 

visita de inspección ao centro de traballo. 

En Santiago de Compostela, 16 de setembro de 2026. 

2016



ANEXO I. REPORTAXE FOTOGRÁFICA 

 

Foto 1 – Vista xeral da fiestra, coa fisura ramificada ben visible sobre o fondo do ceo. 

 

Foto 2 – Detalle da fisura e do fragmento de vidro ausente. 



 

Foto 3 – Detalle da fisura, mostrando o seu percorrido por varias direccións do vidro. 

 

Foto 4 – Outra perspectiva da fisura e do oco no vidro. 



 

Foto 5 – Detalle de proximidade da fisura (bolígrafo como referencia de escala). 


